
КИРИШ

Диссертация мавзусининг долзарблиги ва зарурати. Жахонда

иккиламчи рангли металларни қайта ишлаш орқали рангли металларга

бўлган эҳтиёжни қондиришга ҳисса қўшиш йиллар давомида ортиб

бормоқца. “Жахонда иккиламчи мис рангли металини йиғиш хажми 2000

йилга нисбатан 2015 йилда 5,9 миллион тоннадан 8,3 миллион тоннага яъни

41% га ошган бўлса, иккиламчи алюминий рангли металини йиғиш хажми

2000 йилга нисбатан 2015 йилда 8,4 миллион тоннадан 15,6 миллион тоннага

яъни 86% га ошган ошган”1. “2018 йилда дунё иккиламчи рангли металлар

бозори хажми 90,0 миллиард АҚШ долларидан ошиб кетди”2. Бу эса, атроф

муҳитни ва табиатни асраш, қайта ишлаш саноатини янада ривожлантириш,

самарали бошқарув тизимини шакллантириш, маркетинг стратегияларидан

самарали ва кенг кўламли фойдаланиш натижасида ишлаб чиқариш хажмини

ошириш сингари масалаларни ҳал этиш заруратини келтириб чиқаради.

Жахон иқтисодиётининг глобаллашуви шароитида саноат корхоналарини

ривожлантириш, маркетинг тадқиқотларини олиб бориш, инновацион

жараёнларни бошқариш, янги технологияларни жорий этиш, иккиламчи

металл махсулотларини кўпроқ йиғиб олиш бўйича самарали иш тизимини

ташкил этиш, замонавий юқори самарадорликка эга машина ва ишлаб

чиқариш технологияларини ишга тушириш бўйича олиб борилаётган илмий

тадқиқотларга алоҳида эътибор қаратилмоқда.

Ўзбекистонда иккиламчи рангли металларни йиғиш ва қайта ишлаш
билан ҳорижий инвестициялар иштирокидаги “Ўзиккиламчиранглиметалл”

акциядорлик жамияти шуғулланиб, бугунги кунда “йилига 25,4 минг

тоннадан ортиқ иккиламчи рангли металл йиғилиб қайта ишлаб

келинмоқда”3. Республикамиздаги “Узиккиламчиранглиметалл акциядорлик

жамияти ва бошқа акциядорлик жамиятлари бозорда ўз ўрнини мустаҳкам

1 ОЬОВАЬ НОҲ-ҒЕККОО8 8СКАР ҒЬОАУЗ 2000-2015 \У11Ь а Ғосиз оп АЬнптшт апс! Соррег Ьу 8ие Еа1ез оҒ
\Мог1с1 Вигеаи оГМе!а1 81аНзНс8 т 2016.
2 Ьйр8:/Лу\у\у.Ь1г.ог£/1Ье-тс1и51ту/поп-£еггои8-те(а18
3 “Ўзиккиламчиранглиметалл” акциядорлик жамиятидан олинган маълумотлар


